
В 2016 году для развития и улучшения качества жизни казахстанцев 
был создан частный Благотворительный фонд «Халык». За годы своей 
деятельности на реализацию благотворительных проектов в областях 
образования и науки, социальной защиты, культуры, здравоохранения и 
спорта, Фонд выделил более 45 миллиардов тенге.

 Особое внимание Благотворительный фонд «Халык» уделяет 
образовательным программам, считая это направление одним из ключевых 
в своей деятельности. Оказывая поддержку отечественному образованию, 
Фонд вносит свой посильный вклад в развитие качественного образования 
в Казахстане. Тем самым способствуя росту числа людей, способных 
менять жизнь в стране к лучшему – профессионалов в различных 
сферах, потенциальных лидеров и «великих умов». Одной из значимых 
инициатив фонда «Халык» в образовательной сфере стал проект Ozgeris 
powered by Halyk Fund – первый в стране бизнес-инкубатор для учащихся 
9-11 классов, который помогает развивать необходимые в современном
мире предпринимательские навыки. Так, на содействие малому бизнесу
школьников было выделено более 200 грантов. Для поддержки талантливых
и мотивированных детей Фонд неоднократно выделял гранты на обучение
в Международной школе «Мирас» и в Astana IT University, а также помог
казахстанским школьникам принять участие в престижном конкурсе «USTEM
Robotics» в США. Авторские работы в рамках проекта «Тәлімгер», которому
Фонд оказал поддержку, легли в основу учебной программы, учебников и
учебно-методических книг по предмету «Основы предпринимательства и
бизнеса», преподаваемого в 10-11 классах казахстанских школ и колледжей.

 Помимо помощи школьникам, учащимся колледжей и студентам Фонд 
считает важным внести свой вклад в повышение квалификации педагогов, 
совершенствование их знаний и навыков, поскольку именно они являются 
проводниками знаний будущих поколений казахстанцев. При поддержке 
Фонда «Халык» в южной столице был организован ежегодный городской 
конкурс педагогов «Almaty Digital Ustaz. 

 Важной инициативой стал реализуемый проект по обучению основам 
финансовой грамотности преподавателей из восьми областей Казахстана, 
что должно оказать существенное влияние на воспитание финансовой 

грамотности и предпринимательского мышления у нового поколения 
граждан страны. 

 Необходимую помощь Фонд «Халык» оказывает и тем, кто особенно 
остро в ней нуждается. В рамках социальной защиты населения активно 
проводится работа по поддержке детей, оставшихся без родителей, детей и 
взрослых из социально уязвимых слоев населения, людей с ограниченными 
возможностями, а также обеспечению нуждающихся социальным жильем, 
строительству социально важных объектов, таких как детские сады, детские 
площадки и физкультурно-оздоровительные комплексы. 

 В копилку добрых дел Фонда «Халык» можно добавить оказание помощи 
детскому спорту, куда относится поддержка в развитии детского футбола и 
карате в нашей стране. Жизненно важную помощь Благотворительный фонд 
«Халык» оказал нашим соотечественникам во время  недавней пандемии 
COVID-19. Тогда, в разгар тяжелой борьбы с коронавирусной инфекцией 
Фонд выделил свыше 11 миллиардов тенге на приобретение необходимого 
медицинского оборудования и дорогостоящих медицинских препаратов, 
автомобилей скорой медицинской помощи и средств защиты, адресную 
материальную помощь социально уязвимым слоям населения и денежные 
выплаты медицинским работникам.

В 2023 году наряду с другими проектами, нацеленными на повышение 
благосостояния казахстанских граждан Фонд решил уделить особое 
внимание науке, поскольку она является частью общественной культуры, а 
уровень ее развития определяет уровень развития государства. 

Поддержка Фондом выпуска журналов Национальной Академии наук 
Республики Казахстан, которые входят в международные фонды Scopus и 
Wos и в которых публикуются статьи отечественных ученых, докторантов 
и магистрантов, а также научных сотрудников высших учебных заведений 
и научно-исследовательских институтов нашей страны является не менее 
значимым вкладом Фонда в развитие казахстанского общества.

С уважением, Благотворительный Фонд «Халык»!

Abstract. The research concerns the study of the impact of digital transformation in 
education on the culture of teaching mathematics. The research paper includes features 

of enriching the educational process with digital tools. The object is the methodology of 
teaching mathematics. The goal of the study is to research the features of digital resources 
that are widely used in the educational process and their impact on the process of teaching 
mathematics. The research paper describes some issues of the problem of covering the 
mathematics with digital resources in accordance with new requirements and their use in 
teacher practice, the specific features of special digital pedagogical solutions for teaching 
mathematics. The paper describes the impact of digital enrichment on math learning and on 
the activities of students and teachers. The authors used theoretical analysis, questionnaire, 
focus group interview, observation methods. The results include quantitative-statistical 
and qualitative explanations. Data analysis allows us to conclude that the use of digital 
resources affects learning, motivation and improving the quality of students’ knowledge. 

In addition, there is an obvious need for the design and dissemination of digital solutions 
designed with an interface in the Kazakh language. To improve current teaching practices, 
there is a need to organize advanced training courses on the use of mobile applications 
and specialized packages that promote the digital transformation of teaching mathematics. 

Keywords: digital resources, digital transformation, digitalization of education

Аннотация. Зерттеу жұмысы математика пәнін оқыту әдістемесі, білім 
берудегі сандық трансформацияның пәнді оқыту мәдениетіне әсерін зерделеуге 
бағытталған. Жұмыс сипаты оқу процесін сандық құралдармен байытудың 
ерекшеліктерін қамтиды. Зерттеу объектісі – математика пәнін оқыту әдістемесі. 
Зерттеу мақсаты ― оқу процесінде қолданысқа кеңінен еніп жатқан сандық 
ресурстардың ерекшеліктерімен қатар олардың пәнді оқыту процесіне әсерін 
зерделеу. Математика пәнін оқыту мәдениетіне оңтайлы өзгерісті енгізу процесінің 
пәнді оқуға деген қызығушылықтың артуы мен пәндік білімнің меңгерілуі және 
білімді күнделікті қажеттіліктерді қанағаттандыру мақсатында пайдалана алу 
қабілетіне әсерін айқындау. Зерттеу жұмысында білім берудің жаңартылған 
талаптарына сәйкес математика пәнінің сандық ресурстармен қамтуылуы және 
оларды оқытушы тәжірибесінде пайдалану мәселесінің кейбір сұрақтары 
сипатталады. Жазба жұмысы барысында математика пәнін оқытуға арналған 
арнайы сандық педагогикалық шешімдердің спецификалық ерекшеліктері 
айқындалған. Сонымен қатар пәнді оқыту әдістемесінің сандық ресустармен 
байытылуы оқушы 

және мұғалім қызметіне әсері сипатталған. Зерттеу барысында теориялық талдау 
әдісімен қатар, сауалнама және фокус-топтардағы пікір алмасу, оқушы және 
мұғалім іс-әрекетін бақылау және талдау әдістері пайдаланылды. Зерттеу 
нәтижелері сандық-статистикалық және сапалық-мазмұндық формада ұсынылған. 
Нәтижелерді талдау қорытындысы бойынша сандық ресурстарды пайдаланудың 
оқушылардың оқуына, ынтасына, білім сапасының жоғарылауына әсер ететіні 
байқалды. Бұдан басқа Отандық және қазақ тіліндегі интерфейспен қамтамасыз 
етілген сандық шешімдерді жобалау және тарату қажеттілігі айқын байқалады. 
Ағымдағы оқыту практикасын жетілдіруді жүзеге асыру үшін сандық 
трансформацияға себепкер мобильді қосымшалар мен арнайы мамандандырылған 
пакеттерді қолдану бойынша біліктілік арттыру курстары ұйымдастыру қажеттілігі 
көрінеді.

Түйін сөздер: сандық ресурстар, сандық трансформация, білім беруді 
цифрландыру

Аннотация. Исследовательская работа направлена на изучение влияния 
цифровой трансформации в образовании на культуру преподавания дисциплины 
математики и на методику ее преподавания. Характер работы включает 
особенности обогащения учебного процесса цифровыми средствами. Объект 
исследования – методика преподавания математики. Цель исследования ― 
изучение особенностей цифровых ресурсов, которые широко используются в 
учебном процессе, их влияния на процесс преподавания математики. Также 
ввыявить влияние процесса внесения оптимальных изменений в культуру 
преподавания математики на повышенную 

заинтересованность в изучении дисциплины и способность к усвоению предметных 
знаний и использованию знаний с целью удовлетворения повседневных 
потребностей. В исследовательской работе описываются некоторые вопросы 
проблемы охвата предмета математикой цифровыми ресурсами в соответствии 
с обновленными требованиями к образованию и их использования в практике 
преподавателя. В ходе письменной работы определены специфические особенности 
специальных цифровых педагогических решений для преподавания математики. 
Также описано влияние обогащения цифровыми инструментами на методику 
преподавания предмета и на деятельность учащихся и учителей. В ходе исследования 
наряду с методом теоретического анализа были использованы методы опроса и 
обмена мнениями в фокус-группах, наблюдение и анализ деятельности ученика и 
учителя. Результаты исследования представлены в количественно-статистической 
и качественно-содержательной формах. По итогам анализа результатов было 
отмечено, что использование цифровых ресурсов влияет на обучение, мотивацию, 
повышение качества знаний учащихся. Кроме того, очевидна необходимость 
проектирования и распространения цифровых решений, спроектированный с 
интерфейсом на казахском языке. Для осуществления совершенствования текущей 
практики обучения проявляется необходимость организации курсов повышения 
квалификации по использованию мобильных приложений и специализированных 
пакетов, способствующих цифровой трансформации обучению математики.

Ключевые слова: цифровые ресурсы, цифровая трансформация, 
цифровизация образования

Кіріспе
Заманауи қоғамның басты байлығы және оның өзгеруі мен үздіксіз дамып 

отыруының қайнар көзі адами капитал екені белгілі. Жалпы алғанда “адами капитал” 
күрделі қоғамдық-экономикалық ортада қызмет түрін атқаруға қажетті білім мен 
біліктілігі, дағдылары мен қабілеттері қалыптасқан, өзіндік қызығушылықтары мен 
құндылықтар жүйесі бекіген индивидитердің жиынтығын білдіреді. Адами капитал 
ел экономикасының дамуына тікелей әсер етуші күш болып табылады, адамның 
өмірлік әлеуетіндегі кемшін тұстар дамуға тежеуші фактор болатыны сөзсіз.

Қазіргі таңда адам өмірінің барлық дерлік саласында сандық 
трансформацияның жүргізіліп отырғаны баршаға аян. Қоғамда қалыптасқан сан-
алуан пікірге қарамастан өзгерістер мен жаңа сандық талаптар біртіндеп күшейіп 
келе жатыр, осы ортада қандай да бір қызмет түрін атқарушы тұлға үшін сандық 
ресурстардың ұтқыр тұстарын пайдалану маңызды.  Сол себепті де білім беру 
саласында да осы көштен тысқары қалмай аталған бағыттағы іс-шаралардың жүзеге 
асырылуы шарт. Себебі білім беру келесі ұрпаққа ғасырлар бойы қалыптасқан ілім 
мен білім, тәрбие мен құндылықтарды беру құралы ғана емес, өскін ұрпақты заман 
талабына сай болуға бағыттау, өмірде туындайтын табиғаты жаңашыл сұрақтарды 
шешуге үйретуді жүзеге асыратын үздіксіз жүйелі процесс екені баршаға аян. Осы 
тұста білім мазмұнын жаңартудың түпкі мақсаты бағаны жақсарту емес, мұғалімдер 
мен оқушылардың қызметін философиялық тұрғыда өзгерту екені айқын сезіледі 
(Аймағамбетов, 2018). Қызметті философиялық өзгерту дегеніміз оның қалыптасқан 
сарынын толықтай жою емес, үрдістің тиімді тұстарын сақтай отырып жаңа 
талаптарды қанағаттандыруға қабілетті оқыту ортасын құруға бағытталатын 
байқауға болады. Осы тұста оқыту бірлігі болып табылатын сабақ процесінің 

жандануы аса маңызды. Технологиялық төңкеріс заманында қоғамның дамуының 
бірден-бір шарты ғылымның соңғы өзекті жаңалықтарын күнделікті тұрмыста 
оңтайлы пайдалана алатын мамандар мен индивидтердің сандық сауаттылығын 
арттыру екені сөзсіз. Қоғам мүшесінің дамуының маңызды кезеңдері мектеп 
қабырғасында өтетінін ескерсек, білім беру процесін цифрландырудың қажеттілігі 
айқындала түседі.  Білім беруді цифрландыру түсінігін қоғам дамуының заманауи 
талаптарын ескере отырып, ақпарат және Интернеттің әсерінің басымдықтарын 
пайдалануға негізделген технологиялық, сандық ресурстардың көмегімен оқыту 
процесін ұйымдастыру деп қарастыруға болады. Білім беру процесін цифрландыру 
онлайн оқу, сандық оқу-әдістемелік материалдарды кеңінен қолдану, жасанды 
интеллектке негізделген ақпараттық технологияларды оқыту практикасына енгізу, 
сандық ресурстардың қол жетімділігін арттыру және білім алушылар мен педагог 
мамандардың сандық сауаттылығының артуымен сипатталады (Никонова и др., 
2020).

Бұл тұста қоғамдағы сандық технологияларға негізделген білімнің 
сапасына деген күмәнді ескерусіз қалдыруға болмайды. Демек, оқу процесін 
ұйымдастырудағы жаңашылдықтар мен өзгерістер оң нәтижеге жетелеу үшін 
оларды сауатты қолдану маңыздылығы артады (Дьякова, Сечкарева, 2019). Яғни, 
білім беру бағдарламаларына сай берілген шарттар мен уақыт аралығында пәндік 
білімді меңгеру, оқыту мақсаттары мен міндеттерін қамтамасыз ету үшін сандық 
білім беру ортасының потенциалын барынша тиімді пайдалана білу қажеттілігі 
айқын көрінеді (Мателенок, Вакульчик, 2020).

Жоғарыда сипатталған жайттар мектеп курсының пәндерін оқыту 
мәдениетін кеңейту немесе сандық трансформациялау барысында олардың өзіндік 
ерекшеліктерін, құрылымын ескеруді талап етеді. Осы тұста математика пәніyің 
ерекше маңыздылығын атап көрсетуге болады. Себебі пәнді оқыту әдістемесінде 
ұзақ жылдар бойы инерттіліктің сақталуы айқын байқалады. Математиканы қазіргі 
таңда да тек есеп шығару деп қабылдайтын оқушылар өте көп, демек ұстаз тарапынан 
математикалық білімнің қолданысы оның күнделікті өмірдегі маңызы туралы 
ақпаратқа көңіл жеткілікті бөлінбейді деп айтуға болады. Пәнді оқыту іс-әрекетін 
білім берудің кез-келген деңгейінде жаңартуға талпыныстар қарама-қайшылықтар 
мен оқу процесіне қатысушылар тарапынан туындайтын қарсылықтарға неғұрлым 
бейім болып отыр. Әрине біл тенденцияның түп негізі білім беру бағдарламасының 
күрделілігі және тақырыптардың көптігі әсерінен негізгі бағдарламаның академиялық 
мазмұнын үлгермей қалу қаупі болуы екені түсінікті. Математика пәнінің мұғалімі 
өзінің басты міндеті ретінде тақырып бойынша типтік есептерді шығартып үйрету 
деп қабылдағанда жаңашылдықтарды қаламайды. Оқыту мәдениетінің өзгеріссіз 
қалуы пәнді оқуға деген қызығушылықтың төмендеуі мен пәндік білімнің меңгерілуі 
және оның күнделікті қажеттіліктерді қанағаттандыру мақсатында пайдалана алу 
қабілетінің нашарлауын туындатып отырғаны байқалады. Орта білімді тәмамдаған 
көптеген түлектер өмірде орын алып жататын жағдаяттардың математикалық 
заңдылығын айқындауға және осы бағытта алған білімін пайдалануға селқос екені 
қазіргі таңның ащы шындығы. Демек, оқу процесін оқытуша мен оқушы үшін тиімді 
оңтайлы етіп жаңғырту қажет. Математикалық білім сапасын арттыру оқу процесіне 
қолданбалы математикалық программаларды және оқытудың жаңа технологияларын 
енгізуге тәуелді болуы мүмкін. Осы зерттеуде оқу сапасының артуына сабақ 

процесінің сандық жабдықталуының қандай әсері бар екенін анықтауға тырысып 
көреміз. 

Зерттеу сұрақтары: 
1. Математиканы оқыту барысында пайдалануға болатын жалпы

қолданыстағы және арнайы сандық шешімдердің ерекшеліктері қандай? 
2. Сандық педагогикалық инструменттер математиканы оқыту әдістемесі мә-

дениетіне қандай әсер береді?
Материалдар мен əдістер
Зерттеу тақырыбы мен сұрақтары аясындағы алдыңғы зерттеулерге шолу 

барысында келесі жағдаяттар анықталды.
Оқыту процесінде әмбебап сандық ресурстармен қатар арнайы сандық 

шешімдердің бай колекциясы бар. Сабақты ұйымдастыру барысында түрлі 
формадағы интсрументтерді кезектестіре отырып пайдалана білу оқушылардың 
пәнді оқуға көзқарасының жақсы бағытта өзгеруіне септігін тигізеді. (Панюкова, 
2020; Скафа, 2021; Синчуков, 2020; Сербина, Чехонацкая, 2021) 

Оқыту пәнінің жеткілікті цифрлық трансформациясына қол жеткізу үшін 
пәннің сандық білім беру ортасымен қатар оқытушының дербес сандық білім беру 
ортасының қалыптасып, дамуына назар аудару қажет (Гусакова, Гусакова, 2019). 
Бұл өз кезегінде пән бойынша ақпараттық білім беру ортасын құруға қажетті сандық 
шешімдерге тәуелді болып табылады (Галямова, 2021; Fulgence, 2020).

Жаратылыстану-математикалық пәндерді оқыту үрдісін сандық 
шешімдермен байыту процесінің өзіндік ерекшеліктері бар. Ең бастысы пәнді оқыту 
мақсаты, пәндік білімді қалыптастыру көзделген сандық шешім негізінде оңтайлы 
жүзеге асырылуы тиіс (Anton-Sancho et al., 2021). Сандық трнасформация сабақтың 
негізгі тақырыбын толықтырып, оқушылардың оқу қабілетін арттыруға септігін 
тигізуі керек. Керісінше, оқушыларды оқу процесінен алыстатуы мүмкін әлеуметтік 
желі немесе чаттарды пайдалану кезінде аса шеберлік таныту қажет (Karimova et al., 
2020; Viola, 2019. 

Математика пәнін оқыту барысындағы сабақ процесінің сандық бетбұрысы 
педагогтардың технологияларға қатысты позитивті мотивациясының болуымен 
және тақырыптың визуалды элементтермен байытылуы оның сапасын артуына 
септігін тигізетінін түсіну және қабылдауына байланысты болады (Zachary, 2021; 
Абдрахманова және т.б., 2019). Сонымен қатар, технологиялар есебінен барлық 
білім алушыларға теңдей мүмкіндік бере отырып, оқу процесін дербес оқушының 
қажеттіліктерін қанағаттандыру үшін адаптациялауға оңтайлы жол ашылады (Пе-
репелица, 2015).

Зерттеу барысында теориялық талдау әдісімен қатар, сауалнама және фокус-
топтардағы пікір алмасу, оқушы және мұғалім іс-әрекетін бақылау және талдау 
әдістері пайдаланылды. Сауалнамаға жұмыс өтілі мен педагогикалық шеберлігі 
әртүрлі математика мұғалімдері (43 адам) араласты. Нәтижелер сандық статисти-
калық есептеулер жүргізу үшін пайдаланылды. Фокус-топтардағы пікір алмасуға 
қазіргі таңда орта білім беру деңгейінде қызмет атқарып жүрген ұстаздар (5 адам)  
араласты. Сессия барысында зерттеудің сауалнама нәтижсінде алынған сандық 
көрсеткіштерінің валидтілігін айқындау мақсатындағы сұрақтар талданды. Сабақ 
процесін бақылау зерттеушілер тарапынан объективтілікті сақтау мақсатында 
жүргізілді. Бақылау парақтарындағы мәліметтер зерттеушілерге ортақ пікірді 

қорытындылауға септігін тигізді.
Нəтижелер жəне талдау
Сауалнама нәтижесін өңдеу барысында төмендегідей мәліметтер қол 

жеткізілді. Қатысушылардың 67 %-ның педагогикалық еңбек өтілі 5 жылдан 
жоғары. Педагогикалық деңгей бойынша 12 %-ы педагог-мұғалім, 44 %-ы педа-
гог-модератор, педагог-сарапшы 39 % және педагог-машықтанушы 3 %-ды құрады. 
Респонденттердің 79 % өз тәжірибесінде сандық ресурстарды қолдананатынын көр-
сеткен және осы дағдыны кеңейтуге 91 %- ы келіседі ал қалған 9 %-ы жауап беруге 
қиналатынын көрсеткен. Ерекше атап өтетін жайт, сандық трансформация бойынша 
педагогикалық шеберлігін шыңдауға қарсылық бірде-бір ұстаз болмады. Түрлі 
қиындықтарға қарамастан өзіндік оқыту практикасын заманауи технологияның оң 
жемістерін қолдану негізінде шыңдауға әзірлік байқалды.  Сандық ресурстарды 
пайдаланудың мұғалім практикасына әсері туралы мағлұматтар төмендегі 
диаграммаларда берілген. (Cурет 1)

Сурет 1. Сауалнама нәтижелері 

Сауалнамаға қатысушы ұстаздар математика пәнін оқытудағы сандық 
ресуртардың өзіндік ерекшеліктері туралы ой-пікірлері келесі суретте берілген. 
(Сурет 2) Респонденттердің 30 % арнайы мамандандырылған сандық ресурстарды 
қолдану үшін пән бойынша спецификалық білімнің қажеттілігін атап көрсетеді. 
Демек, осы типтегі құралдарды толыққанды және тиімді қолдану үшін өз ғылыми 
пәні саласындағы шеберліктің де жеткілікті деңгейде дамуына көңіл бөлу қажет 
екені көрінеді. Осы спецификалық білімнің көрінісі ресурстардың пайдаланушы 
интерфейсінде байқалады. Ресурс интерфейсінің қарапайым пайдаланушы үшін 
күрделі болатынын 13 % қатысушылар атап өткен. 

Сурет 2. Математика пәніндегі сандық ресурстардың ерекшеліктері

Фокус-топтардағы пікір алмасу сессиясы барысында сандық көресеткіштер 
өз дәлелін таба отырып, келесі жайттармен толықты. Олар:

- Оқытушылар арасындағы тәлімгерлік клубының жұмысын
ұйымдастыру барысында тәлім алушылардың заманауи технологияларды жылдам 
және түпкілікті меңгеруге қабілетін ескере отырып, олардың потенциалын пайдалану 
бойынша іс-шараларды ұйымдастыру қажеттілігі;

- Оқу пәнінің ана тілінде жүргізілетінін ескере отырып, Отандық қазақ
тіліндегі пайдаланушы интерфейсі бар және оқыту тіліндегі мазмұннен сипатталған 
арнайы бағдарламалық пакеттер жоқтың қасы;

- Оқушылардың сандық дағдыларының жоғары болуы сабақ
барысындағы қауіп-қатерлерлерді минимизациялауға мүмкіндік береді. Алайда 
ол үшін әрбір сабақ барысында оқушыларды машықтандырудың маңызы зор. 
Оқушылардың зерігуі немесе сабақ барысында бөтен ресурстарды пайдалануын 
болдырмау үшін әрбір іс-әрекет асқан шеберлікпен жоспарлануы маңызды;

- Қазіргі таңда әртүрлі тарау немесе тақырыптар бойынша веб-желіде
түрлі көздерді орналасқан, ретті бір ортаға топтасқан ресурстар жоқ. Сол себепті оқу 
материалдарының логикалық бірізділігін сақтай отырып Математиканы оқытуға 
арналған кешенді сандық ресурсты жобалау қажеттілігі айқын. 

- Арнайы мамандандырылған математикалық пакеттерді пайдалану
бойынша білім жетілдіру немесе біліктілік арттыру курстарын ұйымдастыру 
маңыздылығы көрінеді. 

Сабақты бақылау парақтарының мәліметтеріне сүйенсек, төмендегі іс-
әрекеттердің кұнделікті практикада орын алатынын байқауға болады. Олар:

- Ұстаздар педагогикалық шеберлік деңгейі немесе еңбек өтіліне
тәуелсіз өзінің оқыту практикасын жақсартуға, сандық ресурстарды пайдалануға 
ниетті;

- Пәнді оқуға аса терең қызығушылық танытатын оқушылар ұсынылған
сандық ресурстардың материалдары негізінде оқу материалдарын алдын-ала өз 
бетінше игеруге қабілетті;

- Оқушылардың басым бөлігі үшін орыс тілінде сипатталған

ресурстарды пайдалану аса қиындық туғызбайды, алайда, мұғалім тарапынан 
академиялық түсініктер мен терминдер бойынша кешенді түсіндерме жұмыстары 
қажет;

- Оқытушылар арнайы мамандандырылған пакеттер мен қатар әмбебап 
сандық ресурстарды өз сабақтарында кіріктіре отырып, сабақта сандық ресурстар-
дың алуан түрлерін ұштастыра алады.

Қорытынды 
Жүргізілген зерттеу білім берудің қазіргі жағдайында математикалық білім 

берудің барлық кезеңдерінде қандай-да бір деңгейдегі сандық трансформацияның 
орын алып отырғанын көрсетеді. Осы зерттеу нәтижелері зерделенген зерттеу 
нәтижелерімен белгілі бір деңгейде сәйкес келеді. Виола қолданбалы сандық 
қосымшаларды пайдалану оқу процесін алға жетелейді деп корсетсе (Viola, 2019), 
Закария мен Халид  математиканы оқыту барысында акпараттық-коммуникациялық 
технологияларды пайдалану оқушылар бойында ынта мен қызығушылықты арттыру 
және оқушылардың үлгерімін арттыруға септігін тигізеді деп қорытады (Zakaria, 
Khalid, 2016). Дриживерс білім беру процесіндегі мұғалімнің маңыздылығын 
көрсете отырып, олардың өз білімдерін жетілдіру барысында сандық ресурстардың 
көмегіне жүгінуі заман талабы екенін атап көрсетеді (Drijivers, 2015). 

Дегенмен, кейбір ерекше нәтижелер де анықталғанын айтып өту керек. 
Нақтырақ тоқталатын болсақ, сандық педагогикалық шешімдерді жұмыс өтілі аз 
болуына қарамастан жас мамандар жылдамырақ меңгереді және өз практикасына 
тез адаптациялай алады. Сандық шешімдердің қолжетімділігі мәселесі бар екені 
анықталып отыр. Яғни тілдік сипаттамасы (оқыту тіліне сәйкес болмауы) кейбір 
ұстаздар мен оқушылардың бойында үрей туындатып, оларды пайдаланудан 
алшақтауға әкеледі. Оқушылардың сандық дағдыларының жоғары болуы, оларды 
арнайы мамандандырылған математикалық пакеттерді пайдалануға жылдам 
бейімдеуге жол ашады.

Қорыта келгенде математика пәнінің оқыту әдістемесінің сандық 
педагогикалық шешімдермен байытылуы және оны ағымдағы және болашақ 
ұстаздардың өз практикасына ұштастыра білуі заман талабы болып табылады. 
Демек, оқу процесінің әрбір қатысушысы өзінің бәсекеге қабілеттілігін сақтап қалу 
үшін үздіксіз оқуға, жаңаша өзгерістер мен талаптарға бет бұрып, оларды меңгеруге 
ұмтылғаны дұрыс. 

